
Shri Ranganathamangalam

ஶ்ரீரங்க³நாத²மங்க³ளம்

மங்க³ளம் ரங்க³நாதா²ய மம நாதா²ய மங்க³ளம் ।
மங்க³ளம் லோகநாதா²ய லக்ஷ்மீநாதா²ய மங்க³ளம் ॥ 1॥
லக்ஷ்மீசரணலாக்ஷாங்க³ஸாக்ஷி ஶ்ரீவத்ஸவக்ஷஸே ।
க்ஷேமங்கராய ஸர்வேஷாம் ஶ்ரீரங்கே³ஶாய மங்க³ளம் ॥ 2॥
ஸைகதே ஸஹ்யகந்யாயாஸ்தரங்கா³நிவ ஶீதலே ।
அதிரங்க³ம் பு⁴ஜங்கே³ந்த்³ரே ஸுக²ஸுப்தாய மங்க³ளம் ॥ 3॥
ரஜதாத்³ரிநிஷண்ணேந்த்³ரநீலஶைலாநுகாரிணே ।
ஶேஷே ஶயாய ஶ்யாமாய ஶ்ரீரங்கே³ஶாய மங்க³ளம் ॥ 4॥
பா³ஹுமேகம் ப்ரஸார்யாந்யம் உபதா³யாதி பந்நக³ம் ।
நித்³ராணாய ஜக³த்³ரக்ஷாஜாக³ரூகாய மங்க³ளம் ॥ 5॥
பரிஷ்க்ரு’தாஸநாம்போ⁴ஜபரஸ்பரதலாங்க்⁴ரயே ।
ஸ்பு²ரத்பீதாம்ப³ராயாஸ்து ஶ்ரீரங்கே³ஶாய மங்க³ளம் ॥ 6॥
த³ர்ஶிதாப⁴யமுத்³ராய ப⁴க்தாநாம் தத்³விரோதி⁴நாம் ।
தீ³ப்ததி³வ்யாயுதா⁴யாஸ்து ஶ்ரீரங்கே³ஶாய மங்க³ளம் ॥ 7॥
ஸுஸ்மிதாய ஸுநாஸாய ஸுத்³ரு’ஶே ஸுந்த³ரப்⁴ருவே ।
ஸுலலாடகிரீடாய ஶ்ரீரங்கே³ஶாய மங்க³ளம் ॥ 8॥
தரங்கி³தத³யைர்விஶ்வம் அபாங்கை³ரபி⁴ஷிஞ்சதே ।
ஸம்ராஜே ஸர்வலோகாநாம் ஶ்ரீரங்கே³ஶாய மங்க³ளம் ॥ 9॥
இக்ஷ்வாகோர்விதி⁴லப்³தா⁴ய விபீ⁴ஷணக்ரு’தே புந: ।
விஸ்ராணிதாய ராமேண ஶ்ரீரங்கே³ஶாய மங்க³ளம் ॥ 10॥
ஜ்ஞாநஸித்³தா⁴ஞ்ஜநேநாஸ்மத்³தே³ஶிகைர்த³ர்ஶிதாய மே ।
நித்யே நித்யபூர்ணாய ஶ்ரீரங்கே³ஶாய மங்க³ளம் ॥ 11॥
மங்க³ளாஶாஸநபரைர்மதா³சார்யபுரோக³மை: ।

ஸர்வைஶ்ச பூர்வைரராசார்யை:ஸத்க்ரு’தாயாஸ்து மங்க³ளம் ॥ 12॥
இதி ஶ்ரீரங்க³நாத²மங்க³ளம் ஸம்பூர்ணம் ॥

